
Pou Piblikasyon Imedyat:  25 janvier 2013 

GOUVÈNÈ CUOMO ANONSE KÒMANSMAN PREMYE PWOJÈ POU APLIKE EKONOMI LAJAN KI FÈT AVÈK 

EKIP RESTRIKTIRASYON MEDICAID  

POU DEVLOPMAN LOJMAN SIPÒ  

 

$25 Milyon Dola Creston Avenue Residence nan Bronx Pral Bay Sèvis Kliyan Anplas epi l ap Amelyore 

Rezilta Swen Sante Pandan l ap Redui Depans Medicaid Eta a pou Nouyòkè ki nan Risk yo 

 

Jodi a, Gouvènè Andrew M. Cuomo te anonse Volunteers of America-Greater NY ak Housing 

Collaborative te kòmanse travay la sou Creston Avenue Residence, ki nan 2382-2388 Creston Avenue 

nan seksyon Fordham nan Bronx, premye devlopman lojman sipò anba Pwogram Envestisman nan 

Lojman Ekip Restriktirasyon Medicaid (Medicaid Redesign Team (MRT))eta a.  

 

Dapre anons Gouvènman Cuomo te fè nan 2012, pwojè a resevwa lajan anba envestisman $75 milyon 

dola eta a nan lojman sipò pou redui depans Medicaid ki koute chè pandan l ap jere pwoblèm sante 

kwonik avèk efikasite pou plis pase 4.000 Nouyòkè ki gen gwo bezwen. 

 

Gouvènè Cuomo di konsa, “Objektif Ekip Restriktirasyon Medicaid se te pou jwenn solisyon tounèf ki ta 

prevwa pi bon swen pou pasyan nou yo pandan l ap pi byen pwoteje lajan kontribiyab yo. Pandan twòp 

ane, ospitalizasyon ki koute chè te tonbe san rezon sou kontribiyab yo san li pa bay nivo swen pasyan 

Medicaid yo merite, epi kòmansman travay la jodi a nan pwojè lojman sipò ki nan Creston Avenue 

montre siksè efò eta a ak travay Ekip Restriktirasyon Medicaid pou chanje sistèm swen sante nou an pou 

pi byen sèvi pasyan yo ak kontribiyab yo. N ap kontinye travay pou restriktire gouvènman eta a pou fè 

plis avèk mwens epi pou asire chak dola lajan kontribiyab la depanse yon fason ki rezonab ak efikas.”  

 

Nan mwa jiyè a, New York State Homes and Community Renewal (HCR) te fè yon Demann $25 milyon 

dola pou Pwopozisyon pou Pwojè Lojman Sipò yo pou Popilasyon Medicaid ki Koute Chè ki ta bay bon 

lojman ki pa chè nan tèt ansanm avèk sèvis kliyan ki nan menm bilding yo. Yo te evalye/yo evalye ekip 

pwojè ak devlopman yo selon mwayen pou jwenn anpil resous piblik ak prive; ekip yo ap kowòdone tout 

eleman finansman an; epi y ap pwodui lojman ki byen ki byen konsevwa epi ki gen kalite siperyè ki pare 

pou kòmanse. Answit, HCR te evalye fason pwojè ki pwopoze a annamoni avèk plan estratejik Konsèy 

Devlopman Ekonomik Rejyonal ki anvigè.  

 



 

Haitian Creole 

Nan sis (6) mwa, Creston Avenue Residence pase nan etap konsepsyon pou rive nan konstwiksyon – kòm 

premye na devlopman lojman sipò transfòmasyon sa yo k ap vin yon reyalite. Devlopman $25 milyon 

dola a ap bay 66 kay pou kliyan Medicaid ki nan gwo bezwen, fanmi ki pa touche ase lajan ak veteran ki 

andikape. Konstwiksyon an ap reyalize LEED pou klasman HOMES Gold, l ap entegre yon sistèm jesyon 

dlo pou respekte nouvo kòd Depatman Pwoteksyon Anviwònman Vil New York, epi l ap redui depans 

kouran elektrik zòn a prèske 90% avèk enstalasyon yon nouvo sistèm elektrik solè 38.22 kilowat. 

 

Nan yon analiz benefisyè Medicaid ki gen gwo bezwen, yo konsidere lojman estab avèk sèvis sipò sosyal 

oksilyè kòm youn nan eleman ki pi enpòtan nan gerizon kontini alontèm, serye, avèk yon pwognostik ki 

pi pozitif pou benefisyè Medicaid ki gen gwo bezwen. Chwa ki koute chè pou pasyan Medicaid yo, 

tankou ospitalizasyon nan sal-dijans souvan ak admisyon pasyan ki entène, ap kontribiye nan depans 

Medicaid san kontwòl, epi yo pa jere pwoblèm medikal ki kache, pwoblèm sante mantal ak abi 

alkòl/dwòg.  

 

Pwogram MRT Capital kreye yon modèl kolaborasyon entè-ajans Eta a – avèk Biwo Sante Mantal (OMH) 

Eta New York k ap bay finansman pou sèvis sosyal anplas pou lokatè ki gen andikap sikyatrik, ak yon 

tretman anyèl pou depans fonksyònman bilding yo; ak OTDA k ap bay yon prè $4,4 milyon dola chak ane 

nan Pwogram Asistans Lojman Eta New York pou Sanzabri yo (HHAP).  

 

Manm Komisyon/Direktè Jeneral New York State Homes and Community Renewal, Darryl C. Towns, di 

konsa, “Gouvènè a te bay ajans Eta a responsablite pou misyon pou travay pi vit, pi byen, pi entèlijan ak 

pi efikas. Nan kontinye avèk enstriksyon sa a, Eta a ap itilize lajan ki sòti nan ekonomi lajan MRT 

idantifye pou finanse lojman sipò, ki bay yon lòt chwa ki pi dirab. Mwen felisite patnè Volunteers of 

America ak The Housing Collaborative nou yo poutèt yo mete pwojè sa a nan yon etap ki tèlman rapid, 

yon fason pou kliyan ki gen gwo bezwen yo, veteran andikape yo ak lokatè ki pa touche ase lajan yo ap 

gen yon bon kalite kay estab ki se yon etap enpòtan pou gerizon ak yon avni pwodiktif ak serye.”  

 

Pwojè a resevwa: $12,3 milyon dola nan finansman aksyon ak yon Sibvansyon $375.000 dola Prè Subsidy 

Bridge nan Ajans Finansman Lojman, youn nan ajans ki nan HCR; $8.14 milyon dola nan Kredi Taks 

Lojman Moun ki pa Touche ase Revni ak $4,5 milyon dola nan Kredi Taks HCR bay nan Lojman Moun ki 

pa Touche ase Revni; yon prè $2,62 milyon dola Ekip Restritirasyon Medicaid Eta New York bay; yon prè 

$4,4 milyon dola nan Pwogram Asistans Lojman Eta New York pou Sanzabri (HHAP); yon sibvansyon 

$114.313 dola nan New York State Energy Research and Development Authority; ak sibvansyon avèk 

bon ki baze sou lokatè Lojman Sipò Seksyon 8 pou Afè Veteran pou apeprè 24 inite.  

 

Prezidan Minisipalite Bronx, Ruben Diaz Jr., di konsa, “Mwen kontan pou akeyi nouvo kay 66 inite 2388 

Creston Avenue Volunteers of America and Housing Collaborative nan Bronx.  Nouvo bilding sa a ap bay 

lojman ki pa chè ki trè nesesè pou fanmi k ap travay yo, veteran ki andikape yo ak lòt moun k ap jwenn 

avantaj nan sèvis sipò yo bay nan konpayi sipò yo. Finansman inovasyon y ap itilize pou pwojè a montre 

detèminasyon kominote non-komèsyal la, nan ka sa a Volunteers of America and the Housing 

Collaborative, pou devlope lojman pou yon echantiyon Kominote Bronx nou an. Mwen kontan tou paske 

konsepsyon an ap respekte prensip konstwiksyon ekolojik pou anviwònman an, tankou twati ekolojik, 

sistèm elektrik solè, ak mezi pou konsèvasyon dlo.” 

Richard Motta, Prezidan ak Direktè Jeneral Volunteers of America-Greater New York, di konsa, “Jwenn 

lojman ki bon, pa chè ak pèmanan se yon gwo defi pou anpil milye sitwayen nou yo nan vil la. Pou anpil 

moun, posiblite pou yo nan pwoblèm kay oswa nan lòt pwoblèm grav toujou prezan, epi malerezman, 

yon posiblite si yo pa kapab jwenn lojman sipò, ak yon responsab dosye pou asire yo jwenn sèvis yo 

bezwen yo.”  

 

Motta kontinye pou di, “Volunteers of America-Greater New York fyè poutèt yo chwazi Creston Avenue 

Residence kòm premye pwojè pou itilize lajan Ekip Restriktirasyon Medicaid Gouvènè a mete disponib. 

Kolaborasyon pami anpil patnè ki gen menm vizyon ap asire 66 moun ak fanmi ap gen yon kote ki bèl ak 

dènye modèl pou rele kay kote yo kapab resevwa tout sipò yo bezwen pou yo rete nan lojman yo.” 

 

Robert Sanborn, Direktè li, di konsa, “Housing Collaborative kontan pou asosye avèk Volunteers of 

America-Greater New York nan devlopman Creston Avenue Residence. Pwojè a melanje inovasyon 

finans pou pwodui yon bilding modèl eksepsyonèl ak rannman enèji pandan l ap bay yon modèl sèvis 

sosyal enteresan k ap nan avantaj kontribiyab New York yo epi finalman fanmi k ap viv nan bilding nan.”  

 

Ted Houghton, Direktè Egzekitif, Supportive Housing Network of New York (SHNNY), di konsa: “Nou 

kontan anpil paske premye rezidans lojman sipò/ki pa chè pou itilize finansman Restriktirasyon Medicaid 

kòmanse konstwiksyon an. Mwen felisite NYS Homes and Community Renewal (HCR), VOA ak Housing 

Collaborative poutèt yo kòmanse travay la bonè. Epitou nou kontan paske nouvo lojman an ap bay kay 

pou fanmi lokal yo ak fanmi sanzabri yo, anmenmtan l ap ede amelyore swen sante ak redui depans pou 

moun defavorize ki gen gwo depans Medicaid.” 

 

Priscilla Almodovar, Direktè Jeneral ak Alatèt Community Development Banking nan Chase, di konsa, 

“Chase fyè pou asosye avèk VOA ak Eta New York pou fasilite resous ki nesesè pou bati bon lojman ki pa 

chè pou bay sipò pou sitwayen katye Fordham ki nan Bronx. Nou felisite tout patnè nou yo poutèt yo 

patisipe nan premye seri pwojè yo pou itilize resous Ekip Restriktirasyon Medicaid Eta New York pou 

lojman.” 

